
“CINTAKAN NEGARA ASAS KEAMANAN DAN PERPADUAN".1

Muslimin yang dirahmati Allah sekalian,

Bersyukur kita kehadrat Allah Taala kerana dengan limpah kurnianya maka
kita dapat berkumpul pada hari Jumaat penghulu segala hari ini. Dengan itu, saya
menyeru kepada diri saya dan para jemaah semua supaya berusaha meningkatkan
ketakwaan kepada Allah Taala dengan melaksanakan segala suruhan-Nya dan
meninggalkan segala larangan-Nya. Semoga bekalan tagwa yang kita lakukan akan
menyelamatkan kita daripada seksaan api neraka.

Bersempena dengan Hari Malaysia yang kita sambut pada 16 September
2019, maka khatib akan menyampaikan khutbah yang bertajuk “CINTAKAN
NEGARA ASAS KEAMANAN DAN PERPADUAN™. 6

Hadirin yang dikasihi Allah SWT,

L al-Taubah : 20.

Islam sangat menggalakkan umatnya saling bersatu padu, bekerjasama,
saling memahami dan hormat-menghormati bukan sahaja dalam kalangan saudara
se-Islam sendiri, malah juga sesama masyarakat bukan Islam terutamanya untuk
memajukan negara dalam semua bidang demi menjamin kestabilan dan
kemakmuran negara Malaysia. Tanpa kerjasama, toleransi dan saling bersatu padu
antara kaum, negara kita akan berada dalam kemunduran dan berlaku pergolakan
yang berterusan sehingga boleh mengganggu gugat kesejahteraan Negara. Ini
menunjukkan betapa pentingnya rakyat Malaysia yang berbilang bangsa, kaum dan
agama saling memahami dan hormat menghormati serta bersatu padu demi
membentuk negara bangsa yang maju dan aman damai.

Ini bertepatan dengan firman Allah taala dalam surah al-Maidah ayat 2:

‘Dan hendaklah kamu bertolong-tolongan untuk membuat kebajikan dan

bertakwa, dan janganlah kamu bertolong-tolongan pada melakukan dosa (maksiat)

dan pencerobohan. dan bertakwalah kepada Allah, kerana Sesungguhnya Allah
Maha berat azab seksayNya (bagi sesiapa yang melanggar perintah-Nya).

Muslimin yang dirahmati Allah sekalian,

Pelbagai usaha yang telah dilaksanakan bagi mengekalkan semangat
bersatu padu serta muafakat antara rakyat Malaysia yang berbilang kaum , agama
dan adat resam. Selain itu, pelbagai usaha lain juga telah dilakukan bagi
menyedarkan rakyat bahawa bukan mudah untuk mencapai keamanan dan
perpaduan yang sedang kita kecapi sekarang ini. Perpaduan yang kita nikmati hari
ini adalah hasil dari pengorbanan, kesabaran dan usaha gengerasi kita yang
terdahulu.

Justeru, kita sebagai rakyat Malaysia sewajarnya menghargai dan menikmati erti
perpaduan yang sebenar. Janganlah kita berpecah belah dan berselisih faham
hingga membawa kepada kehancuran dan kelemahan serta hilang segala-galanya

yang telah terbina

11




Khutbah Jumaat 13 September 2019M / 13 Muharram 1441H: “Cintakan Negara Asas Keamanan dan Perpaduan ”.
Jabatan Agama Islam Selangor

sebagaimana firman Allah SWT dalam surah al-Anfal ayat 46:

‘Dan taatlah kamu kepada Allah dan Rasul-Nya, dan janganlah kamu
berbantah-bantahan; kalau tidak nescaya kamu menjadi lemah semangat dan hilang
kekuatan kamu, dan sabarlah (menghadapi segala kesukaran dengan cekal hati);
Sesungguhnya Allah beserta orang-orang yang sabar”.

Hadirin Jumaat yang dirahmati Allah sekalian,

Selain itu, Islam juga sangat menggalakkan umatnya mencintai negara.
Sabda Nabi SAW ketika pertama kali sampai di Madinah sebagaimana yang
diriwayatkan oleh Saidatina Aisyah R.Anha bahawa Rasulullah SAW bersabda:

“Ya Allah, jadikan kami mencintai Madinah seperti cinta kami kepada Makkah
atau melebihi cinta kami pada Makkah”.
(Riwayat al-Bukhari).

Semangat cintakan negara mesti dididik sejak di bangku sekolah lagi.
Seterusnya disuburkan secara berperingkat dan berterusan dalam jiwa rakyat pada
setiap lapisan masyarakat dari semasa ke semasa. Perasaan cintakan negara akan
melahirkan sifat kebertanggungjawaban dalam memajukan negara dalam pelbagai
bidang sama ada sosial, ekonomi, politik, agama, budaya atau pendidikan.
Sekiranya wujud semangat semata-mata tanpa perasaan cintakan negara, sudah
pasti akan timbul pelbagai masalah sosial yang berpunca dari hilangnya sifat
kebertanggungjawaban dalam diri.

Salah satu cara untuk melahirkan rasa cinta yang tidak berbelah bagi kepada
negara ini ialah dengan memahami kepelbagaian budaya dan adat resam semua
kaum dalam Negara kita. Hal ini akan dapat mengukuh ikatan tali perpaduan kaum
ke arah kemajuan negara pada masa depan. Seterusnya, ikatan perpaduan ini akan
menjadi penggerak kepada integrasi nasional dalam membina sebuah negara yang
aman makmur.

Muslimin yang berbahagia,

Sejarah Islam di bawah pimpinan junjungan besar Nabi kita Muhammad SAW
di Madinah telah membuktikan bahawa negara yang mempunyai penduduk
pelbagai agama dan kaum boleh hidup aman damai di bawah satu pemerintahan.
Rasulullah SAW telah berjaya menyatupadukan semua penduduk Madinah dan
mereka saling bersatu padu, bertoleransi dan saling tolong-menolong dengan
membentuk satu perlembagaan negara yang dikenali sebagai “Piagam Madinah”.
Antara isi perlembagaan tersebut ialah semua penduduk Madinah hendaklah
bekerjasama dalam meningkatkan kemajuan ekonomi Madinah, bersatu padu dan
patuh kepada Rasulullah SAW sehingga Madinah menjadi sebuah negara Islam
terulung pada waktu itu.

Justeru, sebagai rakyat Malaysia yang hidup dalam masyarakat majmuk
sepatutnya mendukung, memahami dan menghayati Perlembagaan Negara yang
digubal demi menjamin keamanan negara kita.

Muslimin yang dirahmati Allah sekalian,

Mengakhiri khutbah pada hari ini, khatib ingin menyeru sidang Jumaat
sekalian untuk bersama-sama menghayati intipati khutbah yang telah disampaikan.

1. Umat Islam wajib mencintai Negara dengan memelihara keamanan dan
perpaduan.

2. Sebagai rakyat yang cintakan Negara, wajiblah bersikap saling hormat-
menghormati tanpa mengira agama dan bangsa yang merupakan asas
perpaduan dan keamanan Negara.

3. Umat Islam mestilah mensyukuri nikmat keamanan dan perpaduan yang
dikecapi pada hari ini dan menolak sebarang bentuk pertelingkahan dan
perselisihan yang membawa kepada kehancuran.

19

« g2 2 2 f
=) optarid] e b S0
= }:": // s g4 ?;/,},}?E },‘?4:
e)jjﬂg.; Y)J/‘)J_ész.&b ;;J‘ d/j;.ﬁb
“Kerana itu, ingatlah kamu kepada-Ku niscaya Aku ingat pula kepadamu dan

bersyukurlah kepada-Ku, dan janganlah kamu mengingkari nikmat-Ku”.
(al-Baqgarah : 152).

Hadirin Jumaat yang dirahmati Allah SWT,
Khatib sekali lagi berpesan supaya kita sentiasa bertakwa kepada Allah SWT 3

dan bersungguh-sungguh melakukan amal soleh serta berakhlak dengan akhlak
Rasulullah SAW. Seterusnya marilah kita sentiasa memperbanyakkan selawat dan
salam ke atas Nabi kita Muhammad SAW. Firman Allah SWT:

Ya Allah, Engkaulah Tuhan yang Maha Berkuasa, kami bersyukur kehadrat-
Mu yang telah mengurniakan rahmat dan keberkatan kepada negeri ini yang
terus sejahtera dan maju, serta rakyatnya bersatu padu, dibawah naungan dan
pimpinan raja kami sebagai Ketua Agama Islam di negeri ini.

Justeru kami pohon kehadrat-Mu ya Allah, tetapkanlah iman dan pegangan kami
kepada Ahli Sunnah Wal-Jamaah, peliharalah kami daripada ajaran yang terkeluar
daripada Islam seperti Qadyani dan ajaran-ajaran yang difatwakan sesat seperti
Syiah. Ya Allah, Ya Rahman, Ya Rahim, satukanlah hati-hati kami, kurniakanlah
kami rezeki yang luas lagi barakah, kayakanlah kami dengan ilmu yang bermanfaat
dan lindungilah kami daripada bala bencana.

Ya Allah, kurniakanlah petunjuk kepada kami untuk mendirikan solat fardu
lima waktu secara berjemaah, menunaikan zakat melalui Lembaga Zakat Selangor,
mewakaf dan menginfakkan harta melalui Perbadanan Wakaf Selangor dan Tabung
Amanah Pembangunan Islam Selangor.

